
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বাঙ্গলা ব্যাকরণ।
১৫১


বর্ণনা হয়, অথবা উপমা বুঝায়, তথায় দুই বিশেষ্য পদেও কর্ম্মধারয় সমাস হইয়া থাকে[১]। উহার পূর্ব্বপদটি তুল্য, রূপ বা সদৃশাদি শব্দ অর্ন্তভূত রাখিয়া বিশেষণবৎ হয়। ঐরূপ তুল্যাদি শব্দ নিয়তই লুপ্ত থাকে। যথা; শঙ্খ তুল্য ধবল, শঙ্খধবল; হৃদয় রূপ কপাট, হৃদয়কপাট; চন্দ্র সদৃশ মুখ, চন্দ্রমুখ ইত্যাদি।

 যদি দুই বিশেষণ পদে কর্ম্মধারয় করিতে হয়, তবে পরপদের বিশেষ্য ভাবকল্পনা করিতে হইবে এবং পূর্ব্বপদটি পরবর্ত্তী বিশেষণেরই বিশেষণ হইয়া থাকিবে। যথা; পরম জ্ঞানী, পরমজ্ঞানী; মহান্ মান্য, মহামান্য; মহান্ ধনী, মহাধনী ইত্যাদি।

 কর্ম্মধারয় সমাস হইলে কোন কোন স্থলে মধ্যপদের লোপ হয়। যথা; ঘৃত মিশ্র অন্ন, ঘৃতান্ন; ফল মিশ্র অন্ন, ফলান্ন; হস্ত্যারূঢ় সৈন্য, হস্তিসৈন্য; চতুর্ অধিক দাশ, চতুর্দ্দশ ইত্যাদি।


 কর্মধারয় সমাসে সংখ্যাবাচক পদের পরস্থিত অধিক শব্দের লোপ হয়। আর দশ,

	↑ ইহাকেই উপমিতি ও রূপক সমাস কহে।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৭:০০টার সময়, ২৩ জুন ২০২২ তারিখে।

